
Udhëheqës të SBASHK-ut u pritën nga kryetari i 
Obiliqit, Halil Thaqi 

SBASHK mbajti seminar për dialogun social, 
pjesëmarrës ishte edhe ministri Hajrulla Çeku

Buja: Mësimdhënësit në 
Lipjan përballen me shumë 
ngarkesa administrative

Për gazetën “Arsimimi Sot” të 
SBASHK-ut, kemi zhvilluar 
një intervistë me kryetarin e 
sapozgjedhur të NSKAP-it në 
Lipjan, Arton Buja...(faqe 3)

Na priftë e mbara

Ditët e pushimit kanë ikur. 
Punëtorët e arsimit dhe 
nxënësit do të kthehen në 
shkolla për të nisur një betejë të 
re për dije...(faqe 2)

Sindikata e Bashkuar e Arsimit, Shkencës dhe Kulturës
The Union of Education, Science and Culture

Me rastin e 1 shtatorit, fillimin e vitit të ri shkollor, kryetari i SBASHK-ut, 
z. Rrahman Jasharaj me nënkryetaren, znj. Vjollca Shala dhe sekretarin e 
Përgjithshëm, z. Ymer Ymeri, pritën në takim urues ministrin e Arsimit dhe 
Shkencës, z. Hajrulla Çeku dhe zëvendësministrin, Përparim…(faqe 3 & 4)

Në kuadër të vizitave që SBASHK-u ka filluar nëpër 
komunat e Kosovës, me qëllim të informimit nga afër 
për përgatitjet dhe gjendjen në arsimin para…(faqe 5)

SBASHK-u gjatë gushtit ka mbajtur një seminar dyditor me 
temën “Fuqizimi i SBASHK-ut për dialog social, negociata 
kolektive dhe përfaqësim të punëtorëve të arsimit…(faqe 6)

Për çdo pyetje, sugjerim apo 
informata shtesë, mund të vizitoni 
ueb-faqen tonë:

www.sbashk-rks.org

Mos hezitoni të na jepni sugjerime 
për përfshirjen edhe të ndonjë 
rubrike në interes të antarësisë në 
gazetën e juaj elektronike Arsimi 
SOT.

Që SBAShK-u të jetë gjithnjë 
në shërbimi të antarësisë, së 
shpejti do të oftojmë shërbime 
këshilla për ngritje profesionale 
për anëtarët e vet si dhe së shpejti 
do të paraqiten video-spote në 
uebfaqen e SBAShK-ut rreth 
shërbimeve për anëtarësinë.

Botues: Sindikata e Bashkuar 
e Arsimit, Shkencës dhe 
Kulturës e Kosovës (SBASHK) 
përfaqëson mbi 24.000 anëtarë 
në tërë territorin e Kosovës duke 
përfshirë edhe komunitetet, 
SBAShK është anëtare e Edukimit 
Ndërkombëtar që nga viti 1996 
me drejta të plota.

Email: info@sbashk-rks.org

Tel: +383 (0) 38 226 940

Ditët e pushimit kanë ikur. 
Punëtorët e arsimit dhe nxënësit 
do të kthehen në shkolla për të 
nisur një betejë të re për dije. 
Në ditën e parë të mësimit ata 
do të tregojnë për pushimet 
duke kujtuar ndonjë moment të 
veçantë.
Mësimdhënësit janë përgatitur 
dhe do të vazhdojnë rrugëtimin 
në misionin e tyre të shenjtë 
për edukimin dhe arsimimin 
e brezave. Ata shpresojnë se 
nuk do të ndodhin vonesa për 
furnizimin e nxënësve të tyre 
me tekste e mjete mësimore 
me qëllim që viti shkollor të 
nis ashtu si duhet dhe të ketë 
rrjedhë të mbarë.
Punëtorët arsimor do të 
vazhdojnë që kërkesat e 
tyre do t’i adresojnë përmes 
SBASHK-ut te institucionet 
qendrore dhe ato lokale me 
shpresë se ato do të kenë 
zgjidhje përmes dialogut. 
SBASHK–u do të vazhdojë 

me angazhimet për realizimin 
e kërkesave të anëtarësisë me 
bindjen se ato do të shqyrtohen 
me kujdes në Ministrinë e 
Arsimit e Shkencës bazuar në 
një qasje të re e pozitive për 
dialog të Ministrit Çeku. 
Po ashtu SBASHK do të 
angazhohet edhe gjatë këtij 
viti shkollor për ngritjen 
profesionale të mësimdhënësve 
kudo në Kosovë duke 
organizuar trajnime bazuar 
në vullnetin dhe kërkesat e 
anëtarësisë.
Urojmë që të gjithë bashkë 
MASH-i, SBASHK-u dhe 
Këshilli i Prindërve do të 
bashkëpunojnë me korrektësi 
për t’u përballur me sfidat 
e shumta dhe për të krijuar 
një front të përbashkët të 
veprimit në shërbim të arsimit, 
në ngritjen e cilësisë dhe 
për zgjedhjen me dialog të 
kërkesave të anëtarësisë së 
SBASHK-ut.
Bashkërisht rrugëtimi do të jetë 
më i lehtë dhe sukseset nuk do të 
mungojnë. Besojmë se MASH 
në bashkëpunim të ngushtë 
me SBASHK-un, Këshillin e 
Prindërve dhe ekspertët nga 
fusha e arsimit do të përgatitin 
Strategjinë e re për Arsimin 
Parauniversitar, që do të jetë 
një dokument që lehtëson 
përpjekjet e punëtorëve të 
arsimit për të arritur suksese 
edhe më të mëdha në procesin 
arsimor e edukativ.

Kolege e kolegë na priftë e 
mbara në vitin e ri shkollor.

Na priftë e mbarat



Niveli Sindikal Komunal 
i Arsimit Paruniversitar 
(NSKAP) në Lipjan, 
numëron një numër 
relativisht të lartë të 
anëtarëve në nivelin e 
arsimit parauniversitar, 
nga çerdhet deri tek 
shkollimi i mesëm i lartë.
Mirëpo, edhe në Lipjan, 
si në gjithë Kosovën, 
mësimdhënësit dhe stafi 

tjetër përcjellës i arsimit përballen me probleme të 
ndryshme, si me mungesë të kushteve të punës, po ashtu 
edhe me ngarkesë në punë. 
Në muajin gusht, për gazetën “Arsimimi Sot” të 
SBASHK-ut, kemi zhvilluar një intervistë me kryetarin 
e sapozgjedhur të NSKAP-it në Lipjan, Arton Buja, i 
cili na ka treguar pak më shumë për kushtet e punws sw 
mwsimdhwnwsve në këtë komunë por edhe kërkesat e 
tyre.
SBASHK: I nderuar z. Buja, sapo e keni marrë mandatin 
e NSKAP-it në Lipjan, cila është rëndësia e kryesimit të 
sindikatës së arsimit në komunën tuaj?
BUJA: Është një privilegj dhe një përgjegjësi e madhe 
t’i përfaqësosh 645 anëtarë të SBASHK-ut. Do të jem 
zëri i tyre çdo herë për t’i mbrojtur të drejtat e tyre.

SBASHK: Cilat janë synimet e juaja për zhvillimin 
edhe më shumë të Sindikatës Komunale të Arsimit në 
Lipjan?
BUJA: Synimi im është që sindikata të jetë e fortë, unike, 
pa ndikim politik. Unë do të punoj që ta rris anëtarësinë dhe 
si synim i parë të formoj në dy shkollat e Lipjanit Shoqatën 
Sindikale, gjithashtu edhe t’i zgjidh problemet e tyre.
SBASHK: Cilat janë kërkesat e mësimdhënësve në 
komunën tuaj e të cilat kërkojnë adresim tek institucionet 
arsimore të nivelit lokal apo qendror?
BUJA: Kërkesë e mësimdhënësve është që të kemi 
Kontratë Kolektive, gjithashtu të paguhen orët e 
kujdestarisë, të bëhet sigurimi shëndetësor si dhe cikli 
i ulët 1 deri 5 që i mbajnë nga 22 apo 23 orë në javë, 
ndërsa në kontratë ju shkruajnë 20. 
SBASHK: Cilat janë kushtet e punës së mësimdhënësve 
në Lipjan, me çka ballafaqohen ata?
BUJA: Mësimdhënësit kanë ngarkesë të madhe 
administrative. Mungesa e kabineteve të lëndëve 
të ndryshme, nëpër shkolla ende është i pranishëm 
shkumsi. Mungesa e ujit të pijshëm, etj.
SBASHK: Cilat janë tri kërkesat më urgjente të 
punonjësve arsimor në Lipjan, që këkojnë përmirësim?
BUJA: Tri kërkesat më urgjente të punonjësve arsimor 
në Lipjan janë: përmirësimi i kushteve të punës, mbrojtja 
dhe zbatimin i plotë i të drejtave të mësimdhënësve si dhe 
më shumë mbështetje profesionale dhe staf mbështetës.

Me rastin e 1 shtatorit, fillimin e vitit të ri shkollor, kryetari 
i SBASHK-ut, z. Rrahman Jasharaj me nënkryetaren, 
znj. Vjollca Shala dhe sekretarin e Përgjithshëm, z. 
Ymer Ymeri, pritën në takim urues ministrin e Arsimit 

dhe Shkencës, z. Hajrulla Çeku dhe zëvendësministrin, 
Përparim Kryeziu.

Ministri Çeku i uroi fillim dhe vit të mbarë përmes 
Sindikatës së Bashkuar të Arsimit, Shkencës dhe Kulturës 
(SBASHK), të gjithë mësimdhënësve, nxënësve dhe 

Intervista
Buja: Mësimdhënësit në Lipjan përballen me shumë ngarkesa administrative

stafit arsimor nëpër shkollat e nivelit parauniversitar të 
arsimit në Kosovë. 

Ai tha se është i lumtur që po e viziton SBASHK-un 
për herë të parë në këtë zyrë, duke i uruar për fillimin 
e vitit të ri shkollor. “Urime dhe na shkoftë mbarë. 
Në këtë fillimvit të ri shkollor ekziston një pritje te 
mësimdhënësit, dhe jemi të vetëdijshëm për këtë 
qështje, prandaj edhe unë edhe zëvendësministri por 
edhe krejt qeveria jemi të përgatitur për një angazhim 
të përbashkët. Ky fillimvit na ka gjetë me qështjen e 
teksteve ku jemi mundu me konsolidu sistemin, sepse 
aty ka pas problematika viteve të fundit. Po besoj që 
me negociimin e çmimeve gjithmonë duke u mundu 
me ruajt buxhetin, me katalogun që e kemi publiku por 
edhe me një reagim pozitiv të shtëpive botuese, është 
adresu në masën më të madhe kisha me thënë qështja e 
furnizimit. Tash kemi ende ankesa me prindër që ende 
nuk i kanë pranuar mjetet në llogaritë e tyre por kjo 
lidhet me verifikimin, sepse çdo prind që aplikon në 
sistem duhet me u siguru që i ka të dhënat e sakta”, ka 
thënë ndër të tjera ministri.

Kurse kryetari i SBASHK-ut, z.Rrahman Jasharaj, 
shprehu mirënjohje dhe falënderimin e tij për vizitën 
e ministrit Çeku në zyrat e SBASHK-ut me rastin e 
fillimit të vitit të ri shkollor, duke i uruar po ashtu të 
gjithë mësimdhënësit, nxënësit dhe personelin tjetër të 

sistemit të arsimit për një vit të mbarë dhe të suksesshëm 
shkollor.

“Për ne është nder që na vizitoni, urime edhe juve ky 
vit me dëshirën më të mirë që të jetë vit i mbarë dhe të 
shënojmë suksese, ju premtojmë se këtu në zyrën tonë 
do ta keni mbështetjen e plotë edhe për planin strategjik 
për arsimin, sepse është një detyrë e gjithë neve që 
të kemi një arsim më të mirë nesër dhe do ta keni 
përkrahjen tonë edhe në angazhime tjera. Ju dëshirojmë 
punë të mbarë dhe suksese e arritje dhe jemi të sigurt që 
duke vazhduar kështu me komunikim, do të vijë radha 
që do t’i shtrojmë edhe kërkesat tjera të anëtarësisë me 
dëshirën më të mirë që ato që janë të mundshme do të 
zgjidhen dhe do t’i zgjidhim bashkërisht”, tha Jasharaj.

Kryetari i SBASHK-ut, z. Rrahman Jasharaj dhe ministri 
i Arsimit, z. Hajrulla Çeku, u zotuan për vazhdim të 
bashkëpunimit dhe komunikimit në të mirë të zhvillimit 
të cilësisë në arsim si dhe kushteve për mësimdhënës.

Në kuadër të vizitave që SBASHK-u ka filluar nëpër 
komunat e Kosovës, me qëllim të informimit nga afër për 
përgatitjet dhe gjendjen në arsimin para fillimit të vitit të ri 
shkollor, Komuna e Obiliqit ishte komuna e vizituar nga 
delegacioni i SBASHK-ut.
Në këtë kuadër, Kryetari i Komunës së Obiliqit, z. Halil 
Thaqi, i shoqëruar nga Drejtoresha e Arsimit, znj. Sevdije 
Berisha, ka pritur në takim delegacionin e Sindikatës së 
Bashkuar të Arsimit, Shkencës dhe Kulturës së Kosovës 
(SBASHK), të kryesuar nga Kryetari i SBASHK-ut, z. 
Rrahman Jasharaj.

Në takim ishin edhe Kryetari i Bashkimit të Sindikatave 
të Pavarura të Kosovës (BSPK), z. Atdhe Hykolli, 
Sekretari i Përgjithshëm i SBASHK-ut, z. Ymer Ymeri, 
si dhe Kryetarja e Nivelit Sindikal Komunal të Arsimit 
Parauniversitar në Obiliq, znj. Luljeta Boshnjakaj.
Në fillim të takimit, delegacioni i SBASHK-ut uroi 
Kryetarin Thaqi për detyrën e re, si dhe Drejtoreshën e 
Arsimit, znj. Sevdije Berisha, duke u uruar sukses dhe 
mbarësi në përgjegjësitë e tyre në shërbim të qytetarëve 
dhe arsimit në Komunën e Obiliqit.

Në takim u bisedua për përgatitjet për fillimin e vitit të ri 
shkollor, gjendjen në institucionet arsimore dhe çështjet që 
lidhen me punëtorët e arsimit. Delegacioni i SBASHK-ut 
u informua nga afër për përgatitjet e bëra në Komunën e 
Obiliqit për një fillim sa më të mbarë të vitit të ri shkollor.

Me kënaqësi u konstatua se në Komunën e Obiliqit nuk 
ka mësimdhënës jashtë listës së pagave, ndërsa, përkundër 
rënies së numrit të nxënësve, nuk pritet të ketë mbyllje të 
shkollave për shkak të këtij fenomeni.
Një pjesë e takimit iu kushtua edhe punëtorëve të çerdheve 
dhe zhvillimit të shërbimeve parashkollore. Delegacioni i 
SBASHK-ut u njoftua se Komuna e Obiliqit pritet që së 
shpejti të fillojë funksionalizimin e katër çerdheve të reja, 
një zhvillim i rëndësishëm për fëmijët dhe familjet e kësaj 
komune.
Bashkëbiseduesit vlerësuan lart bashkëpunimin ndërmjet 
institucioneve komunale dhe SBASHK-ut, duke shprehur 
gatishmërinë që ky bashkëpunim të vazhdojë edhe më tej, 
në funksion të avancimit të arsimit dhe krijimit të kushteve 
sa më të mira për nxënësit dhe punëtorët e arsimit.
Delegacioni i SBASHK-ut shprehu mirënjohje të veçantë 
për Kryetarin Halil Thaqi për bashkëpunimin e deritashëm 
dhe qasjen konstruktive ndaj SBASHK-ut dhe strukturave 
të tij sindikale në Obiliq, si dhe për gatishmërinë e tij për të 
vazhduar bashkëpunimin edhe në të ardhmen.
Të dyja palët u pajtuan se dialogu, mirëkuptimi dhe 
bashkëpunimi i ndërsjellë janë rruga më e mirë për të 
kontribuar në një arsim sa më cilësor dhe për të mbrojtur 
e avancuar të drejtat dhe interesat e punëtorëve të arsimit.
SBASHK-u e vlerëson këtë takim si një dëshmi të frymës së 
mirë të bashkëpunimit me Komunën e Obiliqit dhe shpreh 
gatishmërinë që vizitat dhe komunikimi i drejtpërdrejtë me 
komunat të vazhdojnë edhe në ditët në vijim, me synim 
që së bashku të kontribuojmë për një vit të ri shkollor të 
suksesshëm

Takim i përbashkët i SBASHK-ut dhe Komunës për përgatitjet për vitin e ri shkollor në Obiliq
Udhëheqës të SBASHK-ut u pritën nga kryetari i Obiliqit, Halil Thaqi

SBASHK-u gjatë gushtit ka mbajtur një seminar dyditor 
me temën “Fuqizimi i SBASHK-ut për dialog social, 
negociata kolektive dhe përfaqësim të punëtorëve të 
arsimit”, me mbështetjen e Qendrës Amerikane të 
Solidaritetit, ku përveç përfaqësuesve të SBASHK-ut 
dhe BSPK-së, pjesëmarrës ishte edhe Ministri i Arsimit 
e Shkencës, z. Hajrulla Çeku.

Në fjalën e tij hyrëse, ministri Çeku e përshëndeti 
organizimin e seminarit dhe theksoi rëndësinë e 
bashkëpunimit dhe dialogut me punonjësit e arsimit. 
Ai foli për gjashtë parimet mbi të cilat do të zhvillohet 
dialogu social, duke veçuar si parim të parë partneritetin 
në mirëbesim, e jo vetëm atë formal dhe institucional.

“Dialogu, kur është i hapur, konstruktiv dhe i bazuar 
në kulturën e kompromisit, na sjell zgjidhjet shumë 
më mirë sesa kur ka partneritet sa për të thënë dhe nuk 
ka mirëkuptim e mirëbesim”, tha ndër të tjera ministri 
Çeku.

Kryetari i SBASHK-ut, z. Rrahman Jasharaj, tha se 
dialogu social ndërmjet sindikatave dhe Qeverisë për 
një kohë ishte ndërprerë dhe kishte stagnuar, por theksoi 
se tashmë rrethanat kanë ndryshuar sa i përket dialogut 
me MASH-in.

Jasharaj përmendi edhe Strategjinë e Arsimit të hartuar 
nga MASH-i, duke theksuar se SBASHK-u do të japë 
kontributin maksimal në zbatimin e saj, me qëllim 
përmirësimin e gjendjes në arsim dhe krijimin e kushteve 
më të mira për mësimdhënësit.

Ai theksoi gjithashtu angazhimin e SBASHK-ut për 
arritjen e Kontratës Kolektive të Arsimit. “Do të bëjmë 
të pamundurën që ta kemi Kontratën Kolektive.”, u 
shpreh ndër të tjera kryetari Jasharaj.
Sekretari i Përgjithshëm i SBASHK-ut, z. Ymer Ymeri, 
prezantoi disa nga hapat që SBASHK-u i ka paraparë 
për zhvillimin e dialogut social me Qeverinë, ndër ta: 
institucionalizimin e takimeve të rregullta me MASH-
in, rikthimin e negociatave për Kontratën Kolektive 
të Arsimit, angazhimin në procesin për Marrëveshjen 

SBASHK mbajti seminar për dialogun social, pjesëmarrës ishte edhe ministri
Hajrulla Çeku



e Përgjithshme Kolektive, krijimin e grupeve të 
përbashkëta të punës dhe monitorimin e zbatimit të 
marrëveshjeve.

Ymeri theksoi se katër takimet e zhvilluara me Ministrin 
e Arsimit brenda një periudhe rreth njëmujore paraqesin 
një mundësi të re për forcimin e dialogut institucional, 
duke nënvizuar se kjo dinamikë duhet të shndërrohet në 
dialog të rregullt, negociata konkrete dhe marrëveshje 
të zbatueshme.
Fjalë përshëndetëse dhe punime të mbara në seminar 
u dëshiroi edhe zyrtarja e Qendrës Amerikane të 
Solidaritetit – Zyra në Tiranë, Brunilda Hylviu.
Ndërsa Kryetari i BSPK-së, z. Atdhe Hykolli, theksoi 
se një dialog i mirëfilltë social do të krijonte kushte më 
të favorshme për punonjësit jo vetëm të arsimit, por 
edhe të sektorëve të tjerë në Kosovë, pasi shumë prej 
problemeve mund të zgjidhen përmes dialogut.
Ligjëratat dhe temat e seminarit
Gjatë ditës së parë të seminarit u zhvilluan ligjërata dhe 
diskutime për çështje të rëndësishme për veprimtarinë 
sindikale.

Prof. dr. Alban Zeneli, profesor i Gazetarisë në 
Universitetin e Prishtinës, ligjëroi për “Komunikimin me 
anëtarësinë dhe forcimin e strukturave sindikale”, ndërsa 
së bashku me Kryetarin e SBASHK-ut, z. Rrahman 
Jasharaj, trajtoi edhe temën “Aftësitë negociuese dhe 
ndërtimi i argumenteve sindikale”.
Një tjetër temë e rëndësishme ishte “Inteligjenca 
Artificiale dhe sfidat e reja për mësimdhënësit – roli i 
sindikatës”, e cila u trajtua nga prof. dr. Alban Zeneli, 
Sekretari i Përgjithshëm i SBASHK-ut, z. Ymer 
Ymeri, dhe u.d. Udhëheqësi i Divizionit për Zhvillim 
Profesional dhe Licencim të Personelit Arsimor në 
MASH, z. Osman Beka.

Seminari do të vazhdojë edhe të dielën me temat 
“Negociatat kolektive – si përgatitet një proces i 
suksesshëm negociues” dhe “Prioritetet dhe kërkesat 
kryesore të punëtorëve të arsimit”.

Në ditën e dytë do të zhvillohet edhe puna në grupe, 
hartimi dhe miratimi i rekomandimeve që dalin nga 
seminari, si dhe përcaktimi i hapave të mëtejshëm.

Në përfundim të seminarit do të përgatitet dokumenti 
“Rekomandime dhe hapa konkretë për forcimin e 
dialogut social, negociatat kolektive dhe përfaqësimin 
sindikal të SBASHK-ut”, i cili do të shërbejë për 
strukturat e SBASHK-ut si bazë për aktivitetet dhe 
angazhimet e mëtejshme.

Më 21 dhe 22 gusht 2026, në Brezovicë u zhvillua 
punëtoria dyditore e organizuar nga Ministria e Arsimit 
dhe Shkencës, e cila bashkoi përfaqësues të Ministrisë, 
drejtorët komunalë të arsimit dhe përfaqësues të 
SBASHK-ut, me qëllim të diskutimit të sfidave dhe 
çështjeve prioritare në arsimin e Kosovës.
Në panelin e hapjes së punëtorisë morën pjesë Ministri 
i Arsimit dhe Shkencës, z. Hajrullah Çeku, Kryetari 
i SBASHK-ut, z. Rrahman Jasharaj, dhe Kryesuesi 
i Kolegjiumit të Drejtorëve Komunal të Arsimit, z. 
Muhamet Gjoka.
Nga SBASHK-u, përveç Kryetarit Rrahman Jasharaj, 
në këtë punëtori mori pjesë edhe z. Blendor Shatri, 
duke kontribuar në diskutimet dhe në përfaqësimin e 
qëndrimeve të SBASHK-ut.
Gjatë punëtorisë u theksua rëndësia e bashkëpunimit 
institucional, komunikimit të hapur dhe koordinimit 
ndërmjet Ministrisë, komunave dhe përfaqësuesve të 
punëtorëve të arsimit, në funksion të përmirësimit të 
sistemit arsimor.

Kryetari i SBASHK-ut, Rrahman Jasharaj, vlerësoi 
lart organizimin e kësaj punëtorie dhe gatishmërinë 
e Ministrit Çeku për të krijuar hapësira të reja të 
komunikimit dhe bashkëpunimit. Ai theksoi se takimi 
i zhvilluar më herët ndërmjet Ministrit dhe SBASHK-
ut, si dhe kjo punëtori, përbëjnë një fillim të mirë të një 
dialogu më të hapur dhe më konstruktiv për çështjet e 
arsimit.
SBASHK-u e sheh këtë qasje si një mundësi të mirë 
për të ndërtuar komunikim të vazhdueshëm dhe për të 
trajtuar së bashku sfidat me të cilat përballen shkollat, 
nxënësit dhe punëtorët e arsimit.
Gjatë dy ditëve të punës u prezantuan edhe praktika të 
mira nga komunat, ndërsa diskutimet u përqendruan në 
gjetjen e zgjidhjeve potenciale për sfidat e identifikuara.
SBASHK-u mbetet i gatshëm të kontribuojë në çdo 
proces që synon një arsim më cilësor, shkolla më të 
mira dhe kushte më të mira për nxënësit dhe punëtorët 
e arsimit.
Dialogu, bashkëpunimi dhe puna e përbashkët janë 
rruga drejt rezultateve konkrete. 

Një delegacion i sindikatës, i kryesuar nga Kryetari 
i Bashkimit të Sindikatave të Pavarura të Kosovës 
(BSPK), Atdhe Hykolli, dhe i shoqëruar nga Sekretari 
i Përgjithshëm i Sindikatës së Bashkuar të Arsimit, 
Shkencës dhe Kulturës (SBASHK), Ymer Ymeri, si 
dhe Kryetari i nivelit komunal të SBASHK-ut në Fushë 
Kosovë, Haki Krasniqi, u prit në takim nga Kryetari 
i Komunës së Fushë Kosovës, Valon Prebreza, dhe 
Drejtori i Arsimit, Sabri Xhigolli.
Takimi u zhvillua në një frymë të hapur, miqësore dhe 
bashkëpunuese. Në fokus të bisedës ishin çështjet me 
interes për punëtorët e arsimit, forcimi i bashkëpunimit 

SBASHK në punëtorinë dyditore të Ministrisë së Arsimit me drejtorët e DKA-ve

Delegacioni sindikal në takim me Kryetarin e Komunës së Fushë Kosovës - lajm i mirë 
për 18 mësimdhënës



ndërmjet sindikatës dhe institucioneve komunale, si 
dhe rëndësia e vazhdimit të dialogut institucional për 
zgjidhjen e problemeve konkrete.
Lajm veçanërisht i mirë ishte konfirmimi se 18 
mësimdhënës, të cilët deri më tani nuk kanë qenë të 
përfshirë në listën e rregullt të pagave, duke filluar nga 
muaji gusht do të përfshihen në sistemin e rregullt të 
pagave dhe do t’i realizojnë pagat e tyre. Delegacioni 
sindikal e vlerësoi këtë si një hap të rëndësishëm dhe 
të mirëpritur për këta punëtorë të arsimit, të cilët kanë 
pritur një kohë të gjatë për zgjidhjen e statusit të tyre.
Në takim u diskutua edhe për gjendjen e 25 punëtorëve 
teknikë, të cilët, sipas informatave të paraqitura, nuk 
kanë realizuar pagat e tyre që nga shtatori i vitit 2025. 
Përfaqësuesit sindikalë kërkuan që edhe për këtë 
kategori të gjendet sa më shpejt një zgjidhje konkrete 
dhe që këta punëtorë të mos vazhdojnë të përballen me 
pasiguri dhe vështirësi financiare.
Një nga çështjet e tjera të diskutuara ishte edhe zhvillimi 
i arsimit në Komunën e Fushë Kosovës dhe planet për 
zgjerimin e rrjetit të çerdheve, duke përfshirë edhe 
fshatrat e kësaj komune. Delegacioni sindikal e vlerësoi 
si të rëndësishme çdo nismë që kontribuon në krijimin 
e mundësive më të mira për fëmijët dhe familjet dhe në 

përmirësimin e shërbimeve arsimore.
Po ashtu, u diskutua për mundësitë e bashkëpunimit 
ndërmjet Komunës dhe SBASHK-ut në organizimin 
dhe realizimin e trajnimeve për mësimdhënës, si dhe në 
fusha të tjera që kontribuojnë në zhvillimin profesional 
të punëtorëve të arsimit dhe në avancimin e cilësisë së 
arsimit.
Kryetari i Komunës, Valon Prebreza, dhe Drejtori i 
Arsimit, Sabri Xhigolli, shprehën gatishmërinë për 
vazhdimin e bashkëpunimit dhe dialogut me përfaqësuesit 
sindikalë, duke theksuar rëndësinë e komunikimit të 
drejtpërdrejtë dhe të gjetjes së zgjidhjeve konkrete për 
çështjet që preokupojnë punëtorët e arsimit.
Delegacioni sindikal e vlerësoi pozitivisht këtë qasje 
bashkëpunuese dhe shprehu gatishmërinë e BSPK-së 
dhe SBASHK-ut për të vazhduar komunikimin dhe 
bashkëpunimin institucional me Komunën e Fushë 
Kosovës, në interes të punëtorëve të arsimit, nxënësve 
dhe zhvillimit të arsimit në përgjithësi.
SBASHK-u beson se dialogu i sinqertë, komunikimi 
i drejtpërdrejtë dhe gatishmëria për të kërkuar 
zgjidhje konkrete janë rruga më e mirë për tejkalimin 
e problemeve dhe krijimin e kushteve më të mira për 
punëtorët e arsimit dhe institucionet arsimore.

